Súðavíkurhreppur 

10.  fundur  hreppsnefndar
kjörtímabilið  2002-2006.

FIMMTUDAGUR 12. DESEMBER  2002, kl. 16.00.
haldinn í fundarsal hreppsnefndar Grundarstræti 3.

Árið 2002, 12. desember kl. 16.00 hófst fundur í hreppsnefnd Súðavíkurhrepps að Grundarstræti 3.

Eftirtaldir sátu fundinn; Salvar Baldursson, Friðgerður Baldvinsdóttir, Jón Grétar Kristjánsson, Albert Heiðarsson, Sigurdís Samúelsdóttir og Ómar Jónsson.

Oddviti setti fundinn og bauð fundarmenn velkomna.  Oddviti óskaði eftir athugasemdum við fundarboð.  Engar athugasemdir voru gerðar við fundarboðið.

Oddviti kom með tillögu um að ársreikningurinn yrði fyrstur á dagskrá og aðrir liðir mundu færast aftar sem því nemur.  Var það samþykkt samhljóða.

Dagskrá:

1. Ársreikningur fyrir árið 2001, seinni umræða

2. Fundargerð bygginganefndar, dags, 10.12.2002

3. Álagning tekjustofna ársins 2003

4. Bréf dags. 11.11.2002 vegna leikskólans

5. Drög að leigusamningi fyrir Shell skálann

6. Drög að samþykktum fyrir Súðavíkurhrepp

7. Greinagerðir vegna eignarhalds á barnaskólanum í Reykjanesi

8. Bréf Stígamóta, dags 27.11.2002

9. Fundargerðir stjórnarfundar og ársfundar Samtaka sveitarfélaga á köldum svæðum, lagðar fram

10. Fundargerð 183. fundar launanefndar sveitarfélaga, dags. 6.11.2002 lögð fram

1. Ársreikningur fyrir árið 2001, seinni umræða

Guðmundur Kjartansson endurskoðandi Súðavíkurhrepps mætti hér á fundinn og gerði grein fyrir endurskoðun ársreiknings fyrir árið 2001. 

Hreppsnefnd samþykkir ársreikning 2001 samhljóða með fyrirvara um að skoðunarmenn sveitarfélagsins geri ekki athugasemdir við ársreikning 2001.  Guðmundi þakkað fyrir greinagóðar skýringar og hér vék Guðmundur af fundi.

2. Fundargerð bygginganefndar, dags, 10.12.2002

Fundargerð samþykkt samhljóða.

Hreppsnefnd beinir því til sveitarstjóra og byggingafulltrúa að áður en farið verði í aðgerðir samanber, 1. og 2. lið fundargerðar bygginganefndar, að fengið verði lögfræðilegt mat frá lögfræðingi Súðavíkurhrepps.  

3. Álagning tekjustofna ársins 2003

Sveitarstjóri bar fram eftirfarandi tillögu:

1. Útsvar.

Lagt til að álagning ársins verði 13.03%  

2. Fasteignaskattur.

A - flokkur, íbúðir og mannvirki í landbúnaði.

Lagt til að A-flokkur verði 0,40%. 

B - flokkur, fyrirtæki.

Lagt er til að B-flokkur verði 1.51%. 

3. Lóðarleiga.

Álagning 1,0 % af fasteignarmati lóðar í A- og B flokki. 

4. Vatnsgjald.

Álagning 0,36% af fasteignamati húss og lóðar.  Lágmarksgjald verði 6.400.-

Aukavatnsgjald kr. pr. m3 verði 8,00 kr.

5. Holræsagjald.

Álagning verði 0,15% af fasteignamati húss og lóðar. 

6. Rótþróargjald

Rotþróagjald verði kr. 7.000,-

Gjaldskrá Súðavíkurhrepps vegna sorphirðu fyrir árið 2003.

1. gr.

Hreppsnefnd Súðavíkurhrepps er heimilt að leggja á sérstakt gjald vegna sorphirðu, sorphreinsunar og sorpeyðingargjald í Súðavíkurhreppi.

2. gr.

Gjaldið er innheimt árlega sem hér segir;

a) 
Íbúðir og íbúðarhúsnæði, sorphirðugjald 

9.500. kr.

b) Fyrirtæki, stofnanir, félög, og aðrir lögaðilar:


Flokkur 1.
sorpeyðingargjald
    0. kr.

a.  Félagasamtök án skrifstofu.


b.  Fyrirtæki sem ekki eru í rekstri.

c.  Fyrirtæki í samrekstri með öðrum er greiðir gjaldið. 


Flokkur 2. 
sorpeyðingargjald 
19.000 kr.

a.  Félagasamtök með pappírsúrgang og fyrirtæki með einn starfsmann, einyrkjar.


Flokkur 3. 
sorpeyðingargjald
31.000. kr.

a.  Minni skrifstofur.

b.  Lítil þjónustufyrirtæki og minni litlar útgerðir. 

(Jónbjörn Björnsson hf., 
Vesturvélar hf., Helgi Bjarnason hf., Útgerð Fengsæls.)

c.  Sparisjóðir.  
(Sparisjóður Súðavíkur).
d.  Lítil verslun og litlir söluturnar og veitingastaðir.

Flokkur 4. 
sorpeyðingargjald
57.000. kr.

a.  Litlar fiskverkanir.

b.  Matvöruverslun.
(Víkurbúðin).

c.  Litlir veitingastaðir.

d.  Lítil iðn- og þjónustufyrirtæki. 


Flokkur 5. 
sorpeyðingargjald
132.500. kr.

a.  Fyrirtæki með efnaúrgang.

b.  Stærri söluskálar.

c.  Miðlungsstórar verslanir.

d.  Minni vélsmiðjur.

e.  Stærri skrifstofur.  (Skrifstofa Hraðfrystihússins, úrgangur frá rækjuvinnslu er á ábyrgð Hraðfrystihússins).

Flokkur 6. 
sorpeyðingargjald, 31. kr. per. kg.

Sérstakur úrgangur frá ofangreindum fyrirtækjum sem ekki er eðlilegt að rúmist innan ofangreindra gjaldflokka.  Sé um óvenjulegan úrgang að ræða skal hann innheimtur sérstaklega.

3. gr.

Hreppsnefnd skipar aðilum í gjaldflokka miðað við umfang starfssemi og sorpgerð.  Aðilar skulu sjálfir koma úrgangi á móttökustað, en þó í samráði við starfsmenn hreppsins.   Gjaldið innheimtist með fasteignargjöldum skv. reglum um þau.

4. gr.

Að lokinni álagningu B. gjalda skv. lið 2, gefst greiðendum 30. daga frestur til að gera athugasemdir við gjaldtöku.  Ósk um breytingu á gjaldtöku skal berast Súðavíkurhreppi skriflega og vel rökstudd.  Hreppsnefnd er heimillt að breyta gjaldtöku með tilliti til réttmæti framsettra athugasemda.  Á meðan úrskurður fer fram greiðir gjaldandi skv. álagningu á gjalddögum.

5. gr.

Gjaldskrá þessi sem er samin og samþykkt af Hreppsnefnd Súðavíkurhrepps, er hér með staðfest skv. 18. gr. laga nr. 81/1988 um hollustuhætti og heilbrigðiseftirlit, með síðari breytingum, til þess að öðlast gildi þegar í stað.  Frá sama tíma fellur úr gildi fyrri gjaldskrá.

7. Hundaleyfisgjald.

Hundaleyfisgjald verði 5.000 kr. fyrir hund.  Gjaldið verði ekki innheimt vegna hunda á lögbýlum.

8. Heilbrigðisgjöld.

Innheimt verði gjald skv. gjaldskrá nr. 16/1992 fyrir mengunareftirlit á starfssvæði heilbrigðiseftirlits Vestfjarða og nr. 70/1992 fyrir heilbrigðiseftirlit á starfssvæði heilbrigðiseftirlits vestfjarða.

9. Afsláttur til elli- og örorkulífeyrisþega. 

Á grundvelli laga 1995 nr. 4, 30 janúar um tekjustofna sveitarfélaga 5 gr. er sveitarstjórn heimilt að lækka eða fella niður fasteigna skatt sem tekjulitlum elli og örorkulífeyrisþegum er gert að greiða vegna húsnæðis til eigin nota.  

Lækkun fasteignaskatts elli- og örorkulífeyrisþega er tekjutengd miðað við brúttótekjur ársins 2001 og álagningu skattstjóra ársins 2002 skv. eftirfarandi tekjumörkum.

Einstaklingar:

Einstaklingar með tekjur allt að kr. 1.145.000.-
100%
lækkun fasteignaskatts.

Einstaklingar með tekjur allt að kr. 1.377.000.-
  75%
lækkun fasteignaskatts.

Einstaklingar með tekjur allt að kr. 1.604.000.-
   50%
lækkun fasteignaskatts.

Einstaklingar með tekjur allt að kr. 1.730.000.-
   25%
lækkun fasteignaskatts.

Hjón:

Hjón með tekjur allt að kr. 1.720.000.-

100%
lækkun fasteignaskatts.

Hjón með tekjur allt að kr. 1.900.000.-

  75%
lækkun fasteignaskatts.

Hjón með tekjur allt að kr. 2.100.000.-

  50%
lækkun fasteignaskatts.

Hjón með tekjur allt að kr. 2.320.000.-

   25%
lækkun fasteignaskatts.

Við álagninu fasteignagjalda verður reynt að leggja á gjaldendur í þessum hóp miðað við ofangreindar forsendur.  Æskilegt er að viðkomandi gjaldendur geri athugasemdir fyrir 1. apríl hafi þeir ekki notið þessarar lækkunar en telji sig eiga rétt á henni.

10. Innheimta fasteignargjalda.

Fasteignagjöld verði innheimt í innheimtuþjónustu Sparisjóði Vestfirðinga.  Gjalddagar verði fjórir, þ.e. 1. mars, 1. apríl, 1. maí, og 1. júní 2003.  Eindagi er fyrsti dagur næsta mánaðar og reiknast dráttavextir frá gjalddaga.  Veittur verði 5% afsláttur ef öll fasteignargjöld eru greidd fyrir 28. mars.  

Fasteignargjöld undir 6.000.- kr. verði innheimt í einu lagi og gjalddagi 1. mars.  Fasteignagjaldainnheimta sem er undir kr. 500.- í heildina á gjaldanda, hjón eða sambýlinga verði felld niður.

Hreppsnefnd samþykkir tillögu sveitarstjóra með áorðnum breytingum en frestar ákvörðun um hámarksgjald holræsagjalds og afslátta vegna lækkunar fasteignaskatts elli- og örorkulífeyrisþega. Ákvörðunartöku vegna sorphirðu og sorphirðugjalda í djúpi er frestað til gerðar fjárhagsáætlunar.

4. Bréf dags. 11.11.2002 vegna leikskólans

Hér vék Salvar af fundi vegna vanhæfis

Sveitarstjóra falið að leita eftir staðfestingu frá Ísafjarðarbæ um hver væntanlegur kostnaður Súðavíkurhrepps yrði vegna vistunar barnanna tveggja á leikskóla á Ísafirði sem eru með lögheimili í Súðavíkurhreppi og að óskað verði eftir svari eins fljótt og auðið er.  Samþykkt samhljóða. 

Hér mætti Salvar aftur á fundinn.

5. Drög að leigusamningi fyrir Shell skálann

Hér vék Ómar Jónsson af fundi vegna vanhæfis.

Leigusamningurinn samþykktur samhljóða. 

Hér mætti Ómar aftur á fundinn.

6. Drög að samþykktum fyrir Súðavíkurhrepp

Drög að samþykktum lagðar fram til kynningar.

7. Greinagerðir vegna eignarhalds á barnaskólanum í Reykjanesi

Hreppsnefnd felur sveitarstjóra að taka saman kostnað sem fallið hefur á Súðavíkurhrepp vegna hús barnaskólans í Reykjanesi síðan skólahald var lagt þar niður, 1996-1997.  Einnig að rita Menntamálaráðuneyti bréf þar sem farið er fram að ráðuneytið greiði áfallin kostnað vegna hússins.  Samþykkt samhljóða.

8. Bréf Stígamóta, dags 27.11.2002

Samþykkt samhljóða að veita Stígamótum styrk að kr. 7.500.-

9. Fundargerðir stjórnarfundar og ársfundar Samtaka sveitarfélaga á köldum svæðum, lagðar fram

Fundargerð lögð fram til kynningar

10. Fundargerð 183. fundar launanefndar sveitarfélaga, dags. 6.11.2002 lögð fram

Fundargerð lögð fram til kynningar

Fundargerð upplesin.  Oddviti óskaði eftir athugasemdum við fundargerð.  Engar athugasemdir gerðar.  Fundargerð samþykkt, fundi slitið kl. 20:00. 

Sign:

Salvar Baldursson

Friðgerður Baldvinsdóttir

Jón Grétar Kristjánsson 
Albert Heiðarsson


Sigurdís Samúelsdóttir

Ómar Már Jónsson.

